
SOLIQLARNI RAQAMLASHTIRISH: QQS NING 
MUAMMO VA ISTIQBOLLARI 
Abdulxayeva Shahnoza Muxammadiyevna
TDIU doktoranti

Annotatsiya: Jahon iqtisodiyoti rivojlanishining hozirgi bosqichining  barcha faoliyat sohalari singari soliq tizimida ham 
raqamli texnologiyalarni qo‘llash, global axborot muhitida tarqalgan innovatsiyalarni joriy etish xalqaro iqtisodiy rivojla-
nishning muhim omili hisoblanadi. Soliqlar undirish tizimini raqamlashtirish, yangi texnologik yechimlarni izlash, soliqning 
yangi shakllarini rivojlantirish maqsadga muvofiq hisoblanadi. Bu borada bir qator muammolar mavjud bo‘lib, ushbu 
maqolada uni bartaraf etish jihatlariga e’tibor beriladi. 

Kalit soʻzlar: raqamli iqtisodiyot, raqamli texnologiyalar, soliq nazorati, soliq tizimi, soliq islohoti, soliq siyosati, soliqqa 
tortish, soliq ma’murchiligi, soliq to‘lovchi, QQS.

Abstract: The use of digital technologies in the tax system, as well as in all spheres of activity at the current stage of the 
development of the global economy, and the introduction of innovations spread in the global information environment 
are an important factor of international economic development. Digitization of the tax collection system, search for new 
technological solutions, and development of new forms of taxation are considered desirable. There are a number of 
mammos in this regard, and this article will focus on the aspects of its elimination.

Key words: digital economy, digital technologies, tax control, tax system, tax reform, tax policy, taxation, tax administration, 
taxpayer, VAT.

Аннотация: Использование цифровых технологий в налоговой системе, а также во всех сферах деятельности на 
современном этапе развития глобальной экономики, внедрение инноваций, распространяющихся в глобальной 
информационной среде, является важным фактором международного экономического развития. Желательными 
считаются цифровизация системы сбора налогов, поиск новых технологических решений, развитие новых форм 
налогообложения. На этот счет существует ряд проблемы, и в данной статье речь пойдет об аспектах их устра-
нения.

Ключевые слова: цифровая экономика, цифровые технологии, налоговый контроль, налоговая система, нало-
говая реформа, налоговая политика, налогообложение, налоговое администрирование, налогоплательщик, НДС. 

K I R I S H
Jahon amaliyotida iqtisodiyotni rivojlantirish  uchun soliq tizimini takomillashtirish muhim ahamiyatga ega. 

Hozirgi vaqtda jahon iqtisodiyoti rivojlanish qonuniyatlari soliq omillarini atroflicha tahlil qilish, soliq turlarini 
unifikatsiya qilish, elektron tizim va zamonaviy axborot texnologiyalarini qo‘llash asosida soliqlarni undirish 
va soliq hisobotlarini taqdim etish, biznesni yuritish uchun qulay investitsion iqlim va ishbilarmonlik muhtini 
yara tishga alohida e’tibor berilmoqda. Jahon iqtisodiyoti rivojlanishining hozirgi bosqichining barcha faoliyat 
sohalari singari soliq tizimida ham raqamli texnologiyalarni qo‘llash, global axborot muhitida tarqalgan innovat-
siyalarni joriy etish xalqaro iqtisodiy rivojlanishning muhim omili hisoblanadi.

Dunyoning aksariyat mamlakatlari singari O‘zbekiston Respublikasi soliq  tizimida ham egri soliqlar, jum-
ladan, qo‘shilgan qiymat solig‘i muhim o‘rinni egallaydi. Soliqlar undirish tizimini takomillashtirish muhim ahami-
yatga ega. Bunda yangi texnologik yechimlarni izlash, soliqning yangi shakllarini rivojlantirish, yashirin ma’lu-
motlarni aniqlash, soliq va yig‘imlarni to‘lash bo‘yicha majburiyatlarni bajarish, soliq to‘lashdan bo‘yin tovlash 
soliq nazorati samaradorligi va shaffofligini oshirish, soliq ma’lumotlari almashinuvi jarayonlarini standartlash-
tirish, soliq undirishdagi tarkibiy o‘zgarishlar ilmiy-tadqiqotlar ko‘lamini yanada kengaytirish maqsadga muvofiq 
hisoblanadi.

M A V Z U G A  O I D  A D A B I Y O T L A R N I N G  T A H L I L I 
Raqamli iqtisodiyotdagi soliq munosabatlari masalalari ko‘plab zamonaviy olimlar tomonidan tahlil qilinadi. 

Tadqiqotning nazariy asoslari L.I. Goncharenko, I.A. Mayburov, Yu.B. Ivanov, Ye.N. Vishnevskoy, Ye.A. Kirov, 
D.K. Grunin, K.T. Anisina, B.G. Badmayeva, A.V. Belitskoy, V.A. Vaipan, V.V. Popov, D. Klein, E.Kitsios va 
boshqa bir qator tadqiqotchilar tomonidan yaratilgan.

Soliq nazariyasi, metodologiyasi va amaliyotining ayrim masalalari bo‘yicha zamonaviy rossiyalik iqtisod-
chilardan N.N. Tyupakov, Yu.N. Pavlenko, M.R. Pinskaya, D.A. Artemenko, M.O. Kleymenova, Ye.N Golik,  
G.P Tolstopyatenko, A.V. Ugryumov, A.F. Xapilin, I.A. Sidilin va boshqalarning tadqiqotlari soliq undirishning 
nazariy jihatlarini o‘rganishga bag‘ishlangan.

Raqamli iqtisodiyot va raqamli ta’sir masalalari bo‘yicha tadqiqotlarni D. V. Zorkin, S. M. Zubarev,  
A. V. Krasyukova, A. A. Kopina, A. A. Saurina, Ranchordas Sofiya va boshqa olib borgan.

Mamlakatimiz milliy soliq tizimi va soliqqa tortish amaliyotini rivojlantirishga munosib hissa qo‘shib 
kelayotgan olim va amaliyotchi mutaxassislarimizdan A.H. Toshqulov, S.K. Xudoyqulov, T. Malikov, Sh. Gataulin, 
I. Zavalishina, I. Niyazmetov, X. Sobirov, Sh. Toshmatov, B. Toshmurodova, N. Xaydarov, Q. Ahyoyevlarni ilmiy 
ishlarini ham misol keltirish mumkin.

O‘rganilayotgan muammo ko‘plab tadqiqotchilar tomonidan ishlab chiqilganligiga qaramay, O‘zbekiston 
Respublikasi fiskal salohiyatini oshirish, soliq qonunchiligining buzilishiga chek qo‘yish, shuningdek, raqam-
lashtirish asosida QQS soliqlarini to‘lashdan bo‘yin tovlash xususida soliq nazorati shakllari va usullarini ishlab 
chiqishga obyektiv ilmiy-amaliy zaruriyat mavjud.

T A D Q I Q O T  M E T O D O L O G I YA S I 
Soliqlarning yig‘iluvchanligiga oid tadqiqot ishlarini amalga oshirishda ilmiy tadqiqot metodologiyasida keng 

qo‘llaniladigan usullardan  foydalaniladi. Soliq islohotlarining rivojlanish tendensiyalarini umumiylikdan individu-
allikka va aksincha tartibda deduksion yoki induksion usullardan foydalanish samara bersa, abstrakt-mantiqiy 
fikrlash usuli esa jarayonni tizimli tahlil qilishda ahamiyatlidir. Ilmiy tahlil jarayonida ana shu ilmiy tadqiqot usul-
laridan kengroq foydalanildi. Xususan, kuzatish, umumlashtirish, guruhlash, taqqoslash, tahlil qilishda sintez va 
tahlil usullarini kengroq foydalanildi.

T A H L I L  V A  N A T I J A L A R 
Bugungi kunda raqamli texnologiyalar ijtimoiy iqtisodiy munosabatlarning barcha sohalariga kirib 

bormokda. Bulutli texnologiyalar, blokcheyn, narsalar interneti, mashinalarni o‘rganish va sun’iy intellekt tex-
nologiyalari samarali rivojlanib bormokda. Raqamli texnologiyalarning kirib kelishi va ularni tatbiq etish nati-
jasida mamlakatlar o‘rtasidagi rivojlanish tafovutlari yanada kuchayib bormoqda.  Ma’lumki, har qanday jamiyat 
va davlatning asosiy maqsadi aholi farovonligini ta’minlash, aholi turmush sharoitini yuksaltirish hamda kelajak 
avlod uchun shart-sharoitlar  yaratishdan iborat. Xuddi shuning uchun ham davlat va jamiyat taraqqiyotini 
yanada jadallashtirish maqsadida 2020-yil 5-oktyabrda “Raqamli O‘zbekiston – 2030” strategiyasini tasdiqlash 
va uni samarali amalga oshirish chora-tadbirlari to‘g‘risida O‘zbekiston Respublikasi Prezidentining Farmoni1, 
2020-yil 28 aprelda “Raqamli iqtisodiyot va elektron hukumatni keng joriy etish chora-tadbirlari to‘g‘risida”2gi  
Respublikasi Prezidentining Qarori qabul qilindi. 

Mahalliy va xorijiy manbalarda raqamlashtirish jarayonlari, xususan, iqtisodiyotni raqamlashtirish ilmiy 
muxitda ham, biznes muxitida ham ko‘rib chiqiladi. Birinchisi inqilobning asosiy asoslarini aniqlashga harakat 
qiladi, ikkinchisi raqamli yechimlarni joriy qilish uchun eng foydali yo‘nalishlarni izlaydi.

Ingliz adabiyotida Angliya va Uels Chartered buxgalterlar institutining “soliqlarni raqamlashtirish: xalkaro 
istikbollar”3 hisoboti qiziqish uyg‘otadi, unda maqsadlar, istiqbollar, raqamlashtirishning murakkabligi masa-
lalari, shuningdek, Rossiya va boshqa bir qator mamlakatlar tajribasi ko‘rib chikiladi. 

Raqamli iqtisodiyot juda ko‘p afzalliklarga ega. Bu to‘lovlarning narxini pasaytiradi va yangi daromad man-
balarini ochadi. Onlayn xizmat ko‘rsatish harajatlari an’anaviy iqtisodiyotga qaraganda ancha past va xizmatlari 
ham ijtimoiy, ham tijorat jihatidan ancha arzonroqdir. Taklif etilayotgan mahsulot iste’molchining yangi istaklari 
yoki ehtiyojlarini qondirish uchun darhol o‘zgartirilishi mumkin. Raqamli iqtisod har xil axborot, ta’lim, ilmiy soha-
dagi yangiliklarni tez, sifatli va qulay tarzda taqdim etadi.

Quyidagi 1-rasmda an’anaviy iqtisodiyotdan raqamli iqtisodiyotga o‘tish jarayoni keltirilgan.

1 Ўзбекистон Республикаси Президентининг 05.10.2020 йилдаги ПФ-6079-сон Фармони,. Lex.uz  
2 Ўзбекистон Республикаси Президентининг 28.04.2020 йилдаги ПҚ-4699-сон Қарори, Lex.uz  
3 Aplin P. Digitalisation of tax: international perspectives. URL: https://www.icaew.com//media/corporate/files/technical/

digital-tax.ashx?la=en (access date: 25.01.2019-2 с.

AN’ANAVIY IQTISODIYOT RAQAMLI IQTISODIYOT

Moliyaviy-iqtisodiy munosabatlarni amalga 
oshirishning an’anaviy usullari

Moliyaviy-iqtisodiy munosabatlarni amalga 
oshirishning raqamli usullari

Raqamli iqtisodiyot  

1-rasm. Raqamli iqtisodiyotga o‘tish jarayoni4.

Raqamli iqtisodning g‘oyalari integratsiyalashgan bir hodisa sifatida milliy raqamli strategiyalarni ishlab 
chiqish va amalga oshirishni boshlagan hukumatlarning siyosiy kun tartibiga va raqamlashtirish ishla-
rini muvofiqlashtirish bilan shug‘ullanadigan xalqaro tashkilotlarga bosqichma-bosqich kirib keldi. Xususan,  
2015-yilda Antaliyada G20 rahbarlari “Raqamli iqtisodiyotda rivojlanish va hamkorlik (G20 Digital Economy 
Development and Cooperation Initiative) Dasturi” nomli yakuniy hujjatni qabul qildi,5 2016-yilda Kankun 
shahrida vazirlar yig‘ilishida “Iqtisodiy hamkorlikni rivojlantirish tashkiloti” davlatlari raqamli iqtisod sohasida 
umumiy maqsadlar va 2017 yilda Gamburg shahrida raqamli iqtisodiyotni tartibga solishning umumiy yon-
dashuvlarini muhokama qildi6. 

Raqamli iqtisodiyotning soddalashtirilgan oddiy ta’rifi formula bilan ifodalanishi mumkin: raqamlashtirish = 
o‘zgarish. Bundan tashkari, sifat va miqdoriy darajada o‘zgarishlar mavjud. Turli obyektlarni raqamlashtirishni 
ko‘rib chiqishda amalga oshirish sohasining o‘ziga xos xususiyatlarini hisobga olgan holda batafsil ta’rifl ar paydo 
bo‘ladi. Quyida (1-jadval) raqamli iqtisodiyot va raqamlashtirish tushunchalariga mualliflarning yondashuvlari 
keltirilgan.

1-jadval. Raqamlashtirish tushunchasiga mualliflarning yondashuvlari7.
№ Muallif Ilmiy qarashlar

1 A.A. Kapin yangi raqamli vositalarning paydo bo‘lishi va ularni iqtisodiy munosabatlarga faol 
joriy etish

2 S.M. Zubarev turli sohalarda raqamli texnologiyalarni ko‘llash jarayoni

3 Xalin va G.V. Chernov hayot sifatini yaxshilash va iqtisodiyot samaradorligini oshirish

4 N.V. Omelekxin raqamlashtirish haqiqatni aks ettirish usuli, ma’lumotni aniqlashning raqamli 
usulidir.

5 Don Tapskott tarmoqli intellekt asrida va’da va xavf-xatar

6 A.A. Engovatova bu ma’lumotni ishlab chiqarish, qayta ishlash, saqlash va uzatishning yangi 
usullari

7 Manuyel Kastels axborot-kommunikatsiya texnologiyalarini intensiv rivojlanishi ortidan eski 
iqtisodiyotdan yangi iqtisodiyotga o‘tishdagi o‘zgarishlar

8 S.S. G‘ulomov
axborot, jumladan, shaxsiy axborotdan foydalanish hisobiga barcha 
qatnashchilarning ehtiyojlarini maksimal darajada qondirish uning o‘ziga xos 
xususiyati bo‘lgan iqtisodiyotdir

9 T.N. Butseva an’anaviy aloqa, yozish va ma’lumotlar uzatish shaklidan raqamli qurilmalar 
yordamida amalga oshiriladigan raqamli shaklga o‘tish

Jadvaldagi ma’lumotlaridan ko‘rinib turibdiki, bir qator olimlar raqamlashtirish tushunchasiga o‘zlarining 
yondashuvlari keltirib, raqamlashtirish borasida ijobiy firklar keltirilgan. Shular qatoridan A.A. Kapin iqtisodiyotni 

4 Муаллиф томонидан иқтисодий адабиётлар асосида тузилган.
5 [Электрон ресурс]: http://g20.org.tr/ 23.11.2018. 
6 [Электрон ресурс]: http://www.oecd.org
7 Жадвал муаллиф томонидан шакллантирилган.

raqamlashtirishni birinchi navbatda yangi raqamli vositalarning paydo bo‘lishi va ularni iqtisodiy munosabat-
larga faol joriy etish bilan bog‘laydi. S.M. Zubarev raqamlashtirishni turli sohalarda raqamli texnologiyalarni 
ko‘llash jarayoni deb hisoblaydi. 

V.G. Xalin va G.V. Chernov hayot sifatini yaxshilash va iqtisodiyot samaradorligini oshirishga karatilgan 
ma’lumotlarni takdim etish uchun raqamli formatga o‘tish jarayoni deb baholagan. N.V. Omelekxin raqam-
lashtirishni haqiqatni aks ettirish hamda haqiqatni o‘zgartirish va ma’lumotni aniqlashning raqamli usuli deb 
hisoblaydi.

A.A. Saurin fikriga ko‘ra, raqamlashtirish ikkilik kod tamoyillari asosida ma’lumotlarni yaratish, qayta ish-
lash va uzatish bo‘yicha munosabatlar majmuasidir8. Ushbu pozitsiya axborotlashtirishning axborot texnologi-
yalaridan foydalangan holda axborotni qidirish, olish, uzatish, ishlab chiqarish va tarqatish bilan bog‘liq muno-
sabatlar sifatidagi rasmiy ta’rifidan bevosita kelib chikadi9.

S.M. Zubarev davlat boshqaruvini raqamlashtirishni davlat organlari faoliyatiga raqamli texnologiyalarni 
joriy etish jarayoni sifatida belgilaydi. 

Demak, boshqaruvni raqamlashtirish natijasida mamlakat o‘z vazifalarini bajarishini sifat jihatidan ijobiy 
tomonga o‘zgartiradi va fuqarolar hamda davlat orasidagi samarali hamkorlikni ta’minlashda xizmat ko‘rsatadi.

Soliq tizimini bochqichma-bosqich takomillashtirilishiga qaramay, hozirgi vaqtda soliqlarni raqamlashti-
rishda bir qator muammalar mavjud bo‘lib, muammoni bartaraf etish chora-tadbirlari 2-jadvalda keltirilgan.

2-jadval. Soliqlarni raqamlashtirishdagi asosiy muammolar10.

Muammo Muammo tasnifi Muammoni bartaraf etish yo‘llari

Tarmoqdan uzilish va 
aloqaning pastligi 

Axborot-kommunikatsiya aloqalarini o‘rnatish 
imkoni yo‘qligi (masalan, internetning yo‘qligi 
O‘zbekistonning chekka  aholi punktlari).

Axborot tizimlarini birlashtirish, mas’uliyatni 
oshirish; tashkilot uzok hududlarda 
internetga ulanish sharoitlarini yaratish.

Xarajatning yuqoriligi Yangi dasturiy ta’minotni joriy etishning 
qimmatga tushishi;

Soliq organlarining harajatlarini soliq 
yig‘imini ko‘paytirishdan soliq to‘lovchilar 
soliqlarni vaqtida to‘lash orqali turli  
jarimalarga tortilishini  kamaytirish;  

Inson omili inson omili ishtirokining mavjudligi texnologiya yordamida inson omili ishtirokini 
kamaytirish

Tajriba yetishmasligi
yangi dasturlar bo‘yicha texnik xizmat 
ko‘rsatish uchun  ixtisoslashgan xodimlarning 
yetishmasligi, 

tushuntirishlar olib borish; xodimlarning 
malakasini oshirish  uchun o‘quv 
seminarlari tashkillashtirish

Xavfsizlikni 
ta’minlash

Kerakli dasturiy ta’minotning yetishmasligi,  
suiste’molliklar uchun elektron aloqalar ochiqligi 

Ma’lumotlar himoya  tizimini 
takomillashtirish, nazoratni oshirish,.

Ma’lumotlar 
bazalarining yetarli 
emasligi

Ma’lumotlar bazalarining kamligi va 
shaxsiy ma’lumotlarning chiqib ketishi, 
hisobot ma’lumotlarining yangi formatga 
moslashtirilmaganligi

Muhim hujjatlarning yangi formatini ishlab 
chiqish, joriy qilish va amalda qo‘llash.

Qonunchilikdagi 
nomuvofiqliklar

Rakamli iqtisodiyotdagi munosabatlarni tartibga 
soluvchi huquqiy xujjatlarning mavjud emasligi, 
soliq undirishdagi texnologik saloxiyatning 
nomutanosibligi

Amaldagi qonun hujjatlariga yangi tartibga 
soluvchi hujjatlar ishlab chikish va joriy 
qilish

Jadvalda ko‘rsatilganidek soliq tizimini raqamlashtirishda tarmoqli uzilish, xarajatlarning yuqoriligi, inson 
omili ishtirokining mavjudligi, tajriba yetishmasligi, xavfsizlikni ta’minlash, ma’lumotlar bazalarini yetishmasligi 
hamda qonunchilikning nomufoqligi kabi qator o‘z yechimini kutayotgan muammolar mavjud. Ushbu muam-
molarni bartaraf etish natijasida, shuningdek, soliqlarni raqamlashtirish orqali yopik deb belgilangan har qanday  
davr uchun soliq ma’lumotlarini nashr etish yoki o‘zgartirishni taqiqlash, davlat organlari tomonidan foyda-
laniladigan axborot tizimlarini birlashtirish, soliqqa tortish to‘g‘risidagi ma’lumotlarni saralash hamda alohida  
saqlash, chegaralangan funksiya va vazifalardan foydalanish tizimi orqali soliq inspektorlarining vazifalarini 

8 Саурин А.А. Цифровизация как фактор трансформации права // Конституционное и муниципальное право. – 2019. – № 8. – 
С. 26–27.

9 Подпункт 1 пункта 1 статьи 12 Федерального закона от 27.07.2006 № 149-ФЗ «Об информации, информационных технологиях 
и о защите информации» // [Электронный ресурс]. – Режим доступа: http://www.pravo.gov.ru.

10 Муаллиф томонидан тайёрланган

yengillashtirish, inson omili ishtirokini kamaytirish, ma’lumotlarning yaxlitligini ta’minlash, uchinchi shaxslar 
tomonidan ma’lumotlarning yo‘qolishi, buzilishi yoki o‘g‘irlanishining oldini olishga erishiladi.

Quyida (2-rasm) soliqlarni raqamlashtirishning davlat hamda soliq to‘lovchilar uchun afzalliklari keltirilgan.

Soliqlarni raqamlashtirishning avzalliklari
Raqamli iqtisodiyot

Shaffoflikni oshirish Xizmatlar sifatini oshirish

Xarajatlarni kamayishi

Inson omili ta’sini cheklash

Raqamli ma’lumotlar olish

To‘lovchilarga qulay shart sharoit yaratish

ma’lumotlarni himoyalash va yaxlitlash

Ichki moliyaviy imkoniyalarni oshirish

Soliqlarnini raqamlashtirish natijasida(shu juladan QQS)

Soliqqa tortishning shaffofligini oshirish: real vakt rejimida mahsulot sotish jarayonlarini nazorat qilish, 
hisoblash va to‘lash to‘g‘risida davlatni avtomatik ravishda xabardor qilish, ya’ni soliq to‘lashdan 
bo‘yin tovlash imkoniyatini tubdan bartaraf etish

soliq bo‘yicha ma’muriyatchilik xarajatlarini kamaytirish: QQSni hisoblash va to‘lash jarayoniga inson 
omilining ta’sirini cheklash, bu xatolar korxonalardan ortikcha to‘langan QQS summalarini qoplash, hisob-
kitob qilish va qaytarish

Ma’lumotlarni qayta ishlash va tahlil qilish: QQS bo‘yicha soliq ma’muriyatchiligi jarayonlari 
to‘lik avtomatlashtirilishi mumkin, bu esa batafsil statistik hisobga olish va QQS solig‘i bo‘yicha 
davlat daromadlarini yukori darajada anik prognoz qilish imkonini beradi.

2-rasm. Soliqlarni raqamlashtirishning afzalliklari11. 

1-rasmda keltirilganidek soliqlarni raqamlashtirish soliqqa  tortishning shaffofligini oshirish: real vakt rejimida 
mahsulot sotish jarayonlarini nazorat qilish, hisoblash va to‘lash to‘g‘risida davlatni avtomatik ravishda xa bardor 
qilish, ya’ni soliq to‘lashdan bo‘yin tovlashni tubdan bartaraf etish, shuningdek, soliqlarn bo‘yicha ma’muri-
yatchilik harajatlarini kamaytirish, QQSni hisoblash va to‘lash jarayoniga inson omilining ta’sirini cheklash, kor-
xonalardan ortikcha to‘langan QQS so‘mmalarini qoplash, hisob-kitob qilish va qaytarish bo‘yicha (QQSning 
noto‘g‘ri hisoblangan va to‘langan summalari) sonini kamaytirish va arizalar sonini kamaytirish imkonini beradi.

Ma’lumotlarni qayta ishlash va tahlil qilish natijasida QQS bo‘yicha soliq ma’muriyatchiligi jarayonlari to‘liq 
avtomatlashtirilishi mumkin, bu esa batafsil statistik hisobga olish va soliq bo‘yicha davlat daromadlarini  aniq 
prognoz qilish imkonini beradi.

QQS solig‘ini raqamlashtirish O‘zbekiston Respublikasida soliq to‘lashdan bo‘yin tovlashning oldini olish 
uchun qo‘llanilishi mumkin. Bunga soliq to‘lovchilar uchun qo‘shilgan qiymat solig‘i bo‘yicha soliq solish va soliq 
organlari uchun ushbu soliqning samaradorligini oshirish orkali erishiladi.

Birinchidan, raqamlashtirish QQSni hisoblash va to‘lash ustidan nazoratni kuchaytirishga, keyinchalik esa 
bu jarayonni to‘liq avtomatlashtirishga yordam beradi. Chunki soliq qonunchiligini buzish, shuningdek, ishbilar-
monlik obro‘sining pasayishi QQSni to‘lashdan bo‘yin tovlash uchun to‘xtatuvchi omillarga aylanadi.

Ikkinchidan, soliqni hisobga olish xarajatlarining kamayishi tadbirkorlik subektlarining soliq yukini kamay-
tiradi va shu orkali narxlar raqobatbardoshligini saqlab qolish maqsadida QQS to‘lashdan majburiy bo‘yin 
tovlashni bartaraf etadi.

X U L O S A  V A  T A K L I F L A R 
Umumiy xulosa qilib aytish mumkinki, soliqlarni raqamlashtirishdagi mavjud muammolarni o‘rganib, muam-

molarni bartaraf etish uchun raqamli texnologiyalarni yanada rivojlantirish soliq to‘lovchilari  va  soliq xizmati 
o‘rtasidagi mavjud o‘zaro xamkorlikni takomillashtirish, shuningdek, an’anaviy QQSdan uni raqamlashtirish, 
keyinchalik yangi sifat darajasiga – aqlli QQSga o‘tishga ijobiy samara beradi. Aklli QQS – blokcheyn tex-
nologiyasidan foydalanishga asoslangan, inson aralashuvisiz hisoblangan va undiriladigan kelajakdagi uni-

11  Расм муаллиф томонидан шакллантирилган.

versal bilvosita soliq modelidir. Avtomatlashtirishning bunday tizimida soliq to‘lovchining hisobvarag‘idan soliq 
summalarini chegirib tashlash hisob kitobi onlayn rejim orqali amalga oshiriladi. Natijada soliq deklaratsiyasini 
topshirish zaruriyati bekor kilinib, soliq inspektorning aralashuvi ayrim holatlar yuzaga keladi. Kelgusida soliqni 
hisoblash va to‘lash ustidan nazoratni olib borish, soliq ma’muriyatchiligi jarayonlarini raqamlashtirish inson 
omili ishtirokini kamaytirib, xarajatlarni minimallashtirishga olib keladi.

2020-yilgi Davlat dasturining “Axborot-kommunikatsiya texnologiyalarini modernizatsiya qilish orqali soliq 
ma’muriyatchiligini takomillashtirish” nomli 69-bandida Davlat soliq qo‘mitasining Axborot-kommunikatsiya tex-
nologiyalarini rivojlantirish bo‘yicha strategiyasini ishlab chiqish, “Tahlika-tahlil” dasturiy mahsuli, “Big data” 
arxitekturasi asosida “Business Intelligence” tahliliy modellari va “Ishonchli hamkor” loyihasini joriy etish kabi 
muhim vazifalar belgilangan edi. Strategiyaning asosiy vazifalaridan biri bu – amaliyotga  Business Intelligence 
va Big Data texnologiyalarini joriy etish hisoblanadi. Bu orqali:

- katta hajmdagi ma’lumotlarni qayta ishlash va tezkor tahlil qilish tizimlari kengayadi;
- xufyona aylanmalar darajasi keskin qisqaradi va soliq solinadigan baza kengayadi;
- markazlashgan tizimlar orqali shakllangan ma’lumotlarni qayta ishlash natijasida bozor konyukturasini 

o‘rganish, tovar va xizmatlarning bozor narxlarini tahlil qilish hamda prognozlash imkoniyati yaratiladi;
- xodimlarning 50-60 foizida ma’lumotlarni qayta ishlash va tahlil qilish bilan shug‘ullanish imkoniyati paydo 

bo‘ladi.
Soliq organlarining axborot tizimlari majmui to‘liq yagona platformaga o‘tkazilishi natijasida:
- ma’lumotlarni kiritish, to‘plash, tahlil qilish tizimlari optimallashtiriladi;
- ma’lumotlar bazasida katta yuklanishlarning oldi olinadi;
- soliq to‘lovchilarning hisobot topshirish jarayoni 5-7 barobargacha yengillashtiriladi;
- inson omili aralashuvi 60 foizga qisqaradi;
- soliq ma’muriyatchiligi modernizatsiya qilish va nazoratning mutlaqo yangi tizimini yaratishga imkoniyat 

yaratadi.
Strategiyani joriy etish natijasida biznes jarayoniga sarflangan umumiy vaqtni 20-30 foizgacha qisqarti-

rishga erishiladi.
Strategiyada nazarda tutilayotgan Case Management System, Case Assesment System tizimlari soliq 

auditi jarayonini avtomatik tarzda qayd etish, monitoring qilish, ma’lumot va tahlillardan foydalanish yordamida 
soliq tizimini bir muncha takomillashtirilishini ta’minlaydi.

